
Sud Bosne i Hercegovine

Суд Босне и Хецеговине

Broj: S1 3 Iž 051282 25 Iž



                             
Sarajevo, 20.02.2025.godine                                                                                                                                                                                                      

Sud Bosne i Hercegovine u Sarajevu, u vijeću Apelacionog odijeljenja sastavljenom od sudija Zvjezdane Antonović, kao predsjednika vijeća, Mirsade Džindo  i Redžiba Begića, kao članova vijeća, odlučujući o žalbi nezavisnog kandidata Željka Sladojevića, izjavljenoj protiv Odluke Centralne izborne komisije Bosne i Hercegovine broj: 05-1-07-5-1833/24 od 12.02.2025. godine, o utvrđivanju odgovornosti za vođenje preuranjene izborne kampanje, u nejavnoj sjednici, održanoj dana 20.02.2025. godine, donio je
R J E Š E N J E

Žalba se odbija.

O b r a z l o ž e n j e

Odlukom Centralne izborne komisije Bosne i Hercegovine, broj i datum navedeni u uvodu,utvrđeno je da je Željko Sladojević, nezavisni  kandidat, odgovoran što  je putem društvene mreže Facebook dana 28.08.2024. godine, vodio izbornu kampanju u periodu  uranjenje izborne kampanje pa mu na osnovu člana 6.7 stav 2. tačka 1) Izbornog zakona BiH i primjenom člana 19.9 stav 1. tačka 3)  Izbornog zakona BiH, izrečena novčana kazna u iznosu od 3.000,00 KM (tri hiljade konvertibilnih maraka). Stavom 2. je određeno da će se novčana kazna uplatiti u roku od 8 dana na račun Ministarstva finansija i trezora BiH. 
Protiv navedene odluke Centralne izborne komisije (u daljem tekstu CIK BiH), žalitelj je blagovremeno izjavio žalbu u kojoj navodi da je Centralna izborna komisija BiH, propustila da utvrdi legitimitet podnosioca prigovora, odnosno nije utvrđen identitet birača, jer se u konkretnom slučaju može raditi o licu sa lažnim identitetom ili nekome ko nije birač, te takva osoba ne može imati aktivnu legitimaciju za podnošenje prigovora, iz kojih razloga je Centralna izborna komisija BiH takav prigovor trebala odbaciti. Nadalje navodi da je u spornoj objavi pričao o samom sebi na svom profilu na društvenoj mreži, da objavu nije sponzorisao, te da je samo u jednoj rečenici spomenuo da je kandidat, te da se isto nema elemente preuranjene kampanje. Navodi i da su drugi kandidati na istoj društvenoj mreži svakodnevno objavljivali svoje dnevne aktivnosti i dosadašnje uspjehe. Ističe da u svojoj objavi nije pričao o politici i o svom političkom programu, osim stoje naveo da je kandidat na izborima, dakle nije upoznavao birače i javnost sa svojim programom, što  je počeo tek sa početkom kampanje, a sto je vidljivo na njegovoj društvenoj mreži.
U odgovoru na žalbu Centralna izborna komisija Bosne i Hercegovine je predložila da se žalba odbije kao neosnovana.  

Žalba nije osnovana.
Iz stanja spisa proizlazi da je CIK BiH Centralna izborna komisija Bosne i Hercegovine je dana 28.08.2024. godine putem e-maila zaprimila prigovor birača Nikoline Popović sa dokazima, koji se odnosi na kršenje odredbe člana 7.1 Izbornog zakona Bosne i Hercegovine (Službeni glasnik BiH", br. 23/01. 7/02, 9/02, 20/02. 25/02. 4/04. 20/04, 25/05, 52/05, 65/05. 77/05, 11/06. 24/06, 32/07. 33/08. 37/08. 32/10. 18/13. 7/14. 31/16. 41/20. 38/22. 51/22. 67/22 i 24/24) od strane Sladojević Željka. nezavisnog kandidata. u prigovoru se navodi daje dana 28.08.2024. godine u 11:00 sati na društvenoj mreži Facebook, na ličnom profilu imenovanog, objavljen video snimak u kojem isti predstavlja svoj lik i djelo, te na kraju navodi da je kandidat za gradonačelnika Grada Gradiška.
Postupajući po navedenom prigovoru, Centralna izborna komisija Bosne i Hercegovine je nakon prijema, u skladu sa zakonskom procedurom, aktom broj: 05-1-07-1833/24 od 17.09.2024. godine prigovor dostavila Sladojević Željku. nezavisnom kandidatu na izjašnjenjeu roku od 24 sata od prijema akta.
Željko Sladojević, nezavisni kandidat dostavio je izjašnjenje u kojem navodi da je prigovor u cjelosti neosnovan i da je tačno da je dana 28.08.2024. godine na svom profilu objavio video koji traje 2 minuta i tri sekunde. Navodi u 99% vremena u video priča o sebi, porodici i profesionalnoj biografiji. Navodi da tek na kraju videa ističe da je nezavisni kandidat za gradonačelnika Grada Gradiška.
Uvidom u kompletan spis predmeta i dostavljene dokaze (screenshot objave na facebook stranici Sladojević Željka,link video priloga objavljen na facebook-u), te cijeneći izjašnjenje Sladojević Željka, nezavisnog kandidata. Centralna izborna komisija Bosne i Hercegovine je utvrdila da je Željko Sladojević, nezavisni kandidat odgovoran za kršenje odredbe člana 7.1 Izbornog zakona Bosne i Hercegovine, iz kojih razloga je Centralna izborna komisija BiH donijela ožalbenu odluku.
Odredbom člana 7.1 Izbornog zakona BiH propisano je da je u periodu preuranjene izborne kampanje zabranjeno vođenje izborne kampanje u elektronskim, onlajn i štampanim medijima i putem društvenih mreža ili bilo koji oblik javnog oglašavanja kampanje. Ova zabrana ne odnosi se na organizovanje zakonitih zvaničnih skupova organa i događaja političkih subjekata u svrhe koje nisu kampanja,
U članu 1.1a stav (1) tačka 8) Izbornog zakona Bosne i Hercegovine propisano je da je “Preuranjena kampanja svaki oblik radnji iz kampanje koje preduzimaju politički subjekti u periodu od raspisivanja izbora do perioda zvaničnog početka izborne kampanje.
Odredbom člana 9. stav (1) Pravilnika o medijskom predstavljanju i javnom oglašavanju političkih subjekata u izbornom periodu („Službeni glasnik BiH" broj 31/24) propisano je da u periodu preuranjene kampanje političkim subjektima je zabranjen svaki oblik radnje iz kampanje koje preduzimaju politički subjekti u periodu od raspisivanja izbora do perioda zvaničnog početka izborne kampanje. Stavom (2) istog člana propisano je da se zabrana iz stava (1) ovog člana, odnosi na upoznavanje birača i javnosti sa programom i kandidatima političkih subjekata za predstojeće izbore.
Odredbom člana 19.9 stav (1) tačka 3) Izbornog zakona BiH propisano je da će se novčanom kaznom u iznosu od 3.000.00 KM do 3 0.000.00 KM kazniće se politički subjekt za prekršaj ako on ili njegov kandidat u suprotnosti s članom 7.1, u periodu preuranjene izborne kampanje, izvrši radnju koja se smatra vođenjem izborne kampanje, dok je stavom (4) ovog člana propisano da za prekršaj iz stava (1) ovog člana kazniće se i kandidat političkog subjekta novčanom kaznom u iznosu od 3.000.00 KM do 15.000.00 KM.
Iz stanja spisa proizilazi da je CiK BiH utvrdio da je, podnosilac žalbe je putem društvene mreže Facebook dana 28.08.2024. godine vodio izbornu kampanju u periodu preuranjene izborne kampanje, na način da je na svojoj facebook stranici dana 28.08.2024. godine objavio tekst. “Za sve one koji se ovih dana pitaju ko je taj Željko" i sve nas koji znamo, a želimo da čujemo jer uvijek je dobro znati da među nama ima poštenih, stručnih, porodičnih ljudi koji su se odvažili da stvari mjenjaju na bolje", sa video prilogom:
 Neosnovano  žalitelj ističe da u navedenom nema elemenata preuranjene kampanje, jer  iz navedene objave jasno  proizilazi da je pravilno utvrđena činjenica da je žalitelj u istoj promovisao svoj lik ističući svoje vrline (poštenje, stručnost porodičnost), a potom u video prilogu na početku videa istakao svoju biografiju, dok je suprotno navodima žalbe da nije upoznavao birače i javnost sa svojim programom, na kraju video priloga obavijestio da će se kandidovati za gradonačelnika Grada Gradiška, promovišući sebe i svoje dugogodišnje iskustvo u različitim oblastima, kao i predstav io program svog djelovanja na način da je birače obavijestio da je jedan od razloga što se kandidovao na izborima da svojim dugogodišnjim iskustvom doprinese razvoju u oblastima poljoprivrede i proizvodnje.
Činjenica da objava nije sponzorisana ne isključuje odgovornost podnosioca žalbe za kršenje odredbe člana 7.1 Izbornog zakona BiH, jer navedenom odredbom to  nije ni propisano. 
Neosnovani  su  navodi  podnosioca žalbe kojim ukazuje,  da je Centralna izborna komisija BiH, propustila da utvrdi legitimitet podnosioca prigovora, odnosno nije utvrđen identitet birača, jer se u konkretnom slučaju može radili o licu sa lažnim identitetom ili nekome ko nije birač, te takva osobu ne može imati aktivnu legitimaciju za podnošenje prigovora, iz kojih razloga je Centralna izborna komisija BiH, takav prigovor trebala odbaciti, jer je prigovor na osnovu kojeg je i vođen predmetni postupak ispunjavao sve propisane uslove iz kojih razloga Centralna izborna komisija BiH isti nije odbacila.
Osim toga, prigovor je bio podnesen na obrascu i potpisan od strane podnosioca prigovora i da su navedeni kontakt podaci iz kojih razloga Centralna izborna komisija BiH, tako da CIK BiH, nije ni imao razloga da sumnja da se radi o biraču koji u skladu sa odredbom člana 6.2 stav (1) izbornog zakona BiH ima pravo da uloži prigovor. Ali sve i da se ne radi o biraču koji ima aktivno i pasivno biračko pravo, navedeni prigovor bi bio cijenjen kao inicijativa u smislu odredbe člana 6.2 stav (2) i stav (3) Izbornog zakona BiH i postupak bi bio vođen po službenoj dužnosti, te bi u konkretnom postupku bila donesena identična bez obzira na identitet birača.
Bez uticaja su navodi podnosioca žalbe da su drugi kandidati na istoj društvenoj mreži svakodnevno objavljivali svoje dnevne akiivnosti i dosadašnje uspjehe, jer su  paušalni i potpuno irelevantni za rješavanje u ovoj pravnoj stvari. 
Iz svih izloženih razloga ovo vijeće je osporenu odluku, ocijenilo u potpunosti pravilnom i zakonitom, slijedom čega je žalbu, primjenom odredbe člana 81. stav 1. Zakona o upravnim sporovima Bosne i Hercegovine („Službeni glasnik BiH“ broj 19/02 do 74/10) valjalo odbiti.

     PREDSJEDNIK VIJEĆA
    S U D I J A
        Zvjezdana Antonović

